
	1. ՀՀ ֆինանսների նախարարություն
	15.10.2025թ.
№ 01/29/23113-2025

	 Ի պատասխան Ձեր կողմից սույն թվականի սեպտեմբերի 25-ին ներկայացված թիվ ԱԱ/06/31593-2025՝ «Կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ գրության՝ հայտնում ենք հետևյալը.
Նախագծով առաջարկվում է համապատասխան որոշումներով տրամադրված վարկերից առաջացած պարտքերը «Ռադիոիզոտոպների արտադրության կենտրոն» ՓԲԸ-ին (այսուհետ՝ Ընկերություն) ներել 31.10.2025թ. դրությամբ՝ հետևյալ համամասնությամբ. տույժ՝ 379,695,433 ՀՀ դրամ, տոկոս՝ 1,331,886,830 ՀՀ դրամ: Արդյունքում ստացվում է, որ հանրագումարային պետք է ներել 1,711,582,263 ՀՀ դրամի չափով պարտավորություն:
Միաժամանակ, առաջարկվում է իրականացնել Ընկերությանը՝ նշված որոշումներով տրամադրված վարկերի վերավարկավորում Ընկերությունում, ինչպես նաև վերավարկավորման արդյունքում ձևավորված պարտքը մասնակի կամ ամբողջությամբ տեղափոխել ՀՀ առողջապահության նախարարության «Վ.Ա.Ֆանարջյանի անվան ուռուցքաբանության ազգային կենտրոն» ՓԲԸ:
Նախագծով և հիմնավորմամբ նշվում է, որ նախատեսվում է իրականացնել վարկերի վերավարկավորում Ընկերությունում, մասնավորապես, վերջինիս հնարավորություններից ելնելով՝ նոր պայմաններով վարկ(եր)ի տրամադրում: Սակայն, հաշվի առնելով, որ Նախագծի կարգավորումներով Ընկերությանը փաստացի ոչ թե նոր վարկ է տրամադրվում, այլ իրականացվում է նախկինում տրամադրված բյուջետային վարկերի պայմանների փոփոխություն, առաջարկում ենք Նախագծում «վերավարկավորում» բառի փոխարեն կիրառել «վերակառուցում» բառը, ինչպես նաև համապատասխան փոփոխություններ կատարել հիմնավորման մեջ:
Նախագծի հիմնավորմամբ նշվում է նաև, որ Նախագծով առաջարկվում է իրականացնել վարկային պարտավորությունների ներում, սակայն ներում նախատեսվում է իրականացնել ոչ թե վարկային պարտավորությունների ամբողջական գումարի նկատմամբ, այլ միայն դրա մի մասի նկատմամբ՝ տոկոսների և տույժի մասով: Միաժամանակ, Նախագծում ևս օգտագործվում է «վարկերից առաջացած պարտքերը» ձևակերպումը։ Ուստի, առաջարկում ենք իրականացնել համապատասխան խմբագրումները՝ տարընթերցումներից խուսափելու նպատակով:
Հիմք ընդունելով ՀՀ կառավարության 16.06.2023թ. ««Ռադիոիզոտոպների արտադրության կենտրոն» ՓԲԸ-ն ՀՀ առողջապահության նախարարության «Վ. Ա. Ֆանարջյանի անվան ուռուցքաբանության ազգային կենտրոն» ՓԲԸ-ին միացման ձևով վերակազմակերպելու մասին» N 962-Ա որոշմամբ (այսուհետ՝ Որոշում) սահմանված դրույթների ապահովման անհրաժեշտությունը, համաձայն Որոշման՝ միացման արդյունքում  «Վ. Ա. ֆանարջյանի անվան ուռուցքաբանության ազգային կենտրոն» ՓԲԸ-ի ֆինանսական կայուն վիճակի ապահովումը, վերջինիս կողմից ներկայացված՝ միացումից հետո վարկի սպասարկման հնարավորությունները, ինչպես նաև ՀՀ ֆինանսների և առողջապահության նախարարությունների միջև նախկինում տեղի ունեցած հանդիպումների և քննարկումների արդյունքները՝ առաջարկում ենք Ընկերությանը համապատասխան որոշումներով տրամադրված բյուջետային վարկերի վերակառուցումը իրականացնել հետևյալ պայմաններով.
1. Վերակառուցվող բյուջետային վարկի գումար՝ 2,195,966,701 ՀՀ դրամ (որոշումներով ներկայացված գումարը կազմում է 2,197,658,900 ՀՀ դրամ, սակայն հաշվարկները կատարում ենք փաստացի հատկացված բյուջետային վարկերի հանրագումարի չափով),
2. Տոկոսադրույք՝ 1 տոկոս տարեկան տոկոսադրույք,
3. Մարման ձևաչափ՝ 20 տարվա մարման ժամկետ, բյուջետային վարկի հիմնական գումարի և դրա մնացորդի նկատմամբ հաշվարկվող տոկոսների հանրագումարային հավասարաչափ մարում՝ կիսամյակային կտրվածքով՝ առանց արտոնյալ ժամկետի (grace period-ի) կիրառման:
Նախագծի 3-րդ կետով առաջարկվում է իրականացնել համապատասխան որոշումներով տրամադրված վարկերից առաջացած պարտքերի ներում 31.10.2025թ. դրությամբ, միաժամանակ Նախագծի 4-րդ կետով ՀՀ ֆինանսների նախարարին հանձնարարվում է ապահովել համապատասխան պարտքերի ներման համաձայնագրերի կնքում որոշումն ուժի մեջ մտնելուց հետո երկամսյա ժամկետում, ինչպես նաև ապահովել Նախագծով նշված վարկերի վերավարկավորում Ընկերությունում որոշումն ուժի մեջ մտնելուց հետո եռամսյա ժամկետում:
Անհրաժեշտ ենք համարում նշել, որ 31.10.2025թ. դրությամբ պարտքի նշված գումարը ներելուց հետո, մինչև Նախագծի 4-րդ կետի 2-րդ ենթակետի ապահովումը, նորից են գոյանալու տույժեր և տոկոսներ։ Ուստի, առաջարկում ենք մեկ փաթեթով սահմանել և նույն ժամկետում հաստատել նաև բյուջետային վարկերի վերակառուցման հարցի կարգավորումը՝ ներառելով ՀՀ կառավարության համապատասխան այն որոշումների անհրաժեշտ կարգավորումները (օրինակ՝ գրավի առարկային վերաբերող դրույթներ), որոնցով արդեն իսկ տրամադրվել են բյուջետային վարկերը: 
Համաձայն Ընկերության 2024թ. աուդիտի ենթարկված ֆինանսական հաշվետվությունների՝ Ընկերության զուտ ակտիվների բացասական մեծությունը 31.12.2024թ. դրությամբ կազմում է 1,724,875.0 հազար ՀՀ դրամ:
Փաստորեն, ստացվում է, որ Ընկերությանը տրամադրված վարկերի գծով 31.10.2025թ. դրությամբ հաշվարկված տոկոսագումարների և տույժերի մասով առկա պարտքի հանրագումարային չափը բավարար չէ նույնիսկ 31.12.2024թ. դրությամբ Ընկերության զուտ ակտիվների բացասական մեծությունը ծածկելու համար: Միաժամանակ, անհրաժեշտ ենք համարում նշել, որ Որոշմամբ սահմանված դրույթների չկատարման հիմնական խոչընդոտը հանդիսանում է հենց Ընկերության զուտ ակտիվների (սեփական կապիտալի) բացասական մեծության առկայությունը:
Ուստի, հաշվի առնելով վերոնշյալը, ինչպես նաև ՀՀ առողջապահության նախարարության հետ տեղի ունեցած աշխատանքային քննարկումների ընթացքում զուտ ակտիվների մնացորդային բացասական մեծությունը ծածկելու նպատակով ներկայացված առաջարկը, այն է՝ ավելացնել Ընկերության կանոնադրական կապիտալի մեծությունը՝ ներդնելով ՀՀ առողջապահության նախարարության հաշվեկշռում գտնվող հողատարածքը, առաջարկում ենք Նախագծով անդրադարձ կատարել նաև այդ պայմանի կատարմանը, քանի որ առանց վերջինիս իրացման, ընկերությունների փաստացի միացումն ապահովել հնարավոր չէ։
Առաջարկում ենք Նախագծի 5-րդ կետը խմբագրել այն ձևակերպմամբ, ըստ որի Ընկերության՝ սույն որոշման 4-րդ կետի 2-րդ ենթակետով սահմանված պարտքը ոչ թե տեղափոխվում է «Վ.Ա.Ֆանարջյանի անվան ուռուցքաբանության ազգային կենտրոն» ՓԲԸ, այլ կատարվելու է պարտքի մասնակի կամ ամբողջությամբ փոխանցում:
Միևնույն ժամանակ, հարկ ենք համարում հայտնել, որ ՀՀ հարկային օրենսգրքի (այսուհետ՝ Օրենսգիրք)՝
1) 4-րդ հոդվածի 1-ին մասի 68-րդ կետի համաձայն՝ կրեդիտորական պարտք է համարվում հարկ վճարողի կողմից այլ անձանց (կրեդիտորներին) վճարման (այլ ձևով հատուցման) ենթակա պարտքի (այդ թվում` աշխատավարձի և դրան հավասարեցված այլ վճարումների, շահաբաժինների գծով) գումարը, բացառությամբ պետական կամ համայնքների բյուջեների նկատմամբ հարկային պարտավորությունների, տուրքերի և պարտադիր այլ վճարների գծով հարկ վճարողի կողմից վճարման ենթակա պարտքի գումարների,
2) 109-րդ հոդվածի 4-րդ մասի 11-րդ կետի ա. ենթակետի համաձայն՝ շահութահարկով հարկման բազայի որոշման նպատակով շահութահարկ վճարողների համար եկամուտ են համարվում նաև Կառավարության սահմանած կարգով շահութահարկ վճարողների (բացառությամբ նույն մասի 12-րդ կետով սահմանված դեպքերի) կողմից դուրս գրված հարկման նպատակով դուրս գրման ենթակա կրեդիտորական պարտքերի գումարները: Նույն կետի կիրառության իմաստով, մասնավորապես՝
ա. այն դեպքում, երբ սահմանված չէ դեբիտորական կամ կրեդիտորական պարտքի մարման ժամկետ, դեբիտորական կամ կրեդիտորական պարտքի մարման ժամկետ է համարվում այդ պարտքը առաջացնող գործարքի (գործառնության, փաստի) կատարման օրվան հաջորդող 60-րդ օրը,
բ. կրեդիտորական պարտքի ներման կամ այլ ձևով պարտքը չպահանջելու վերաբերյալ պարտատիրոջ որոշման և (կամ) համաձայնության կամ երրորդ անձին պարտքի անհատույց փոխանցման դեպքում եկամուտ է համարվում ներված կամ չպահանջված կամ անհատույց փոխանցված կրեդիտորական պարտքի գումարը, եթե մինչ այդ այն չի դիտվել որպես անհուսալի: Նույն ենթակետի կիրառության իմաստով՝ համարվում է, որ առկա է այլ ձևով կրեդիտորական պարտքը չպահանջելու վերաբերյալ պարտատիրոջ որոշում և (կամ) համաձայնություն, եթե կրեդիտորական պարտքի կետանցված դառնալու օրվան հաջորդող երեք հարկային տարիների ընթացքում պարտատերը պարտքի կատարումն ապահովելու պահանջով չի դիմել դատարան, բացառությամբ հանրային ծառայությունների մատուցման արդյունքում առաջացող կրեդիտորական պարտքերի:
ՀՀ կառավարության 2017 թվականի հոկտեմբերի 5-ի թիվ 1373-Ն որոշման թիվ 1 հավելվածով հաստատված կարգի՝
1) 4-րդ կետի համաձայն՝ դեբիտորական կամ կրեդիտորական պարտքը համարվում է կետանցված, եթե այն նույն կարգի 2-րդ կետում նշված հիմքերով սահմանված ժամկետում չի մարվել,
2) 22-րդ կետի համաձայն՝ կրեդիտորական պարտքը կետանցված դառնալու 366-րդ օրվանից համարվում է անհուսալի` բացառությամբ ՀՀ կառավարության որոշմամբ սահմանված դեպքերի,
3) 23-րդ կետի համաձայն՝ նույն կարգի 22-րդ կետի համաձայն անհուսալի ճանաչված կրեդիտորական պարտքերը ենթակա են դուրսգրման՝ անհուսալի դառնալու հաշվետու (հարկային) տարում: Դուրս գրված անհուսալի կրեդիտորական պարտքի գումարը հաշվի է առնվում կազմակերպության հաշվետու տարվա հարկվող շահույթը (հարկման բազան) կամ հարկային վնասը որոշելիս՝ որպես եկամուտ:
Հաշվի առնելով վերոգրյալը՝ հայտնում ենք, որ Ընկերության կրեդիտորական պարտքի ներման վերաբերյալ պարտատիրոջ որոշման և (կամ) համաձայնության դեպքում չմարված կրեդիտորական պարտքի գումարը Ընկերության մոտ շահութահարկով հարկման նպատակով կարող է համարվել եկամուտ և ներառվել Ընկերության համախառն եկամտի մեջ:
	Ընդունվել է
Նախագիծը լրամշակվել և խմբագրվել է:





































































































































Ընդունվել է
Նախագիծը լրամշակվել է ավելացել է նոր դրույթ գույք ներդնելու մասին:




















Ընդունվել է ի գիտություն









 

	2. ՀՀ արդարադատության նախարարություն
	27.10.2025թ.
№ /27.2/48292-2025

	«Կառավարության մի շարք որոշումներում փոփոխություններ և լրացումներ կատարելու, անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1․ Անդրադարձ կատարելով Նախագծի նորմատիվ բնույթին, անհրաժեշտ են համարում մեջբերել «Նորմատիվ իրավական ակտերի մասին» օրենքի 34-րդ հոդվածի 2-րդ մասի դրույթները, որոնց համաձայն՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով:/․․․/։
Վերոգրյալ օրենսդրական կարգավորման համատեքստում Նախագծի դրույթների ուսումնասիրման արդյունքում պարզ է դառնում, որ Նախագիծը խմբագրման կարիք ունի, վերջինիս նորմատիվ բնույթից ելնելով, քանի որ Նախագծի 1-ին կետով նախատեսվում է ուժը կորցրած ճանաչել «Վ. Ա. Ֆանարջյանի անվան ուռուցքաբանության ազգային կենտրոն» փակ բաժնետիրական ընկերությանը միացման ձևով վերակազմակերպելու մասին» Հայաստանի Հանրապետության կառավարության 2023 թվականի հունիսի 16-ի թիվ 962-Ա որոշման (այսուհետ` Որոշում) 3-րդ կետը։
2․ Առաջարկում ենք Որոշման մեջ Նախագծի 2-րդ կետով լրացված նոր 4-րդ կետի 1-ին ենթակետը հանել, քանի որ նշված հարցերը կարգավորված են «Բաժնետիրական ընկերությունների մասին» Հայաստանի Հանրապետության օրենքով:
3.	Նախագծին կից ներկայացված հիմնավորման 2-րդ կետում նշված է, որ համաձայն Որոշման նախատեսվում էր իրականացնել նշված կազմակերպությունների միավորում` միացման ձևով, սակայն հաշվի առնելով «Ռադիոիզոտոպների արտադրության կենտրոն» փակ բաժնետիրական ընկերության (այսուհետ՝ Ընկերություն) զուտ ակտիվների բացասական մեծությունը նշված գործարքը հնարավոր չի եղել մինչ օրս իրականացնել: Ըստ Նախագծի հիմնավորման Ընկերության զուտ ակտիվների դրական մեծություն ապահովելու նպատակով Նախագծով նախատեսվում է նաև 0,92 հա մակերեսով հողատարածքի (Ընկերությանն հարակից տարածք) ամրացում Ընկերությանը։
 Ամրացված գույքի միջոցով Ընկերության զուտ ակտիվների արժեքը չի կարող մեծանալ, հաշվի առնելով այն հանգամանքը, որ ամրացված գույքը չի հանդիսանում ընկերությանը սեփականության իրավունքով պատկանող գույք։
Միաժամանակ անդրադառնալով հիմնավորման մեջ նշված զուտ ակտիվների բացասական մեծության վերաբերյալ տեղեկությանը՝ հարկ է նկատի ունենալ «Բաժնետիրական ընկերությունների մասին» Հայաստանի Հանրապետության օրենքի 43-րդ հոդվածի 3-րդ և 4-րդ մասերով սահմանված պահանջները, որոնց համաձայն՝ «Ընկերության զուտ ակտիվների արժեքը գնահատվում է հաշվապահական հաշվեկշռի կամ աուդիտորական վերստուգման տվյալներով` օրենքով և այլ իրավական ակտերով սահմանված կարգով: Եթե երկրորդ և յուրաքանչյուր հաջորդ ֆինանսական տարվա ավարտից հետո պարզվի, որ Ընկերության զուտ ակտիվների արժեքը պակաս է կանոնադրական կապիտալից, ապա Ընկերությունը պարտավոր է հայտարարել և սահմանված կարգով գրանցել իր կանոնադրական կապիտալի նվազումը:
Եթե երկրորդ և յուրաքանչյուր հաջորդ ֆինանսական տարվա ավարտից հետո պարզվի, որ Ընկերության զուտ ակտիվների արժեքը պակաս է օրենքով սահմանված կանոնադրական կապիտալի նվազագույն չափից, ապա Ընկերությունը պարտավոր է ընդունել որոշում լուծարման մասին:
4. Եթե սույն հոդվածի 3-րդ կետով նախատեսված դեպքերում կանոնադրական կապիտալի նվազեցման կամ Ընկերության լուծարման մասին որոշումը չի ընդունվել, ապա Ընկերության բաժնետերերը, պարտատերերը, ինչպես նաև լիազորված պետական մարմիններն իրավունք ունեն պահանջել Ընկերության լուծարում` դատական կարգով:»։
4․Նախագծի 6-րդ կետով նախատեսվում է՝ ըստ անհրաժեշտության՝ թույլատրել Հայաստանի Հանրապետության առողջապահության նախարարության «Ռադիոիզոտոպների արտադրության կենտրոն» փակ բաժնետիրական ընկերությանը կատարելու` սույն որոշման 4-րդ կետի 2-րդ ենթակետով սահմանված պարտքի մասնակի կամ ամբողջությամբ տեղափոխում Հայաստանի Հանրապետության առողջապահության նախարարության «Վ.Ա.Ֆանարջյանի անվան ուռուցքաբանության ազգային կենտրոն» փակ բաժնետիրական ընկերություն:
Սույն կարգավորման համատեքստում անհրաժեշտ է անդրադարձ կատարել Նախագծի 2-րդ կետին, որով նախատեսվում է Որոշումը լրացնել 4-րդ կետով, որի 3-րդ ենթակետով էլ նախատեսվում է մինչև 2026 թվականի ապրիլի 1-ը ապահովել Հայաստանի Հանրապետության առողջապահության նախարարության «Ռադիոիզոտոպների արտադրության կենտրոն» փակ բաժնետիրական ընկերության գործունեության դադարման պետական գրանցումը։ Սույն կարգավորումից բխում է, որ «Վ.Ա.Ֆանարջյանի անվան ուռուցքաբանության ազգային կենտրոն» փակ բաժնետիրական ընկերությունը հանդիսանալու է «Ռադիոիզոտոպների արտադրության կենտրոն» փակ բաժնետիրական ընկերության իրավահաջորդ, ուստի գտում ենք, որ Նախագծի 6-րդ կետի կարգավորումները լրացուցիչ հիմնավորման և պարզաբանման կարիք ունեն, քանի որ ըստ էության հիմք ընդունելով համապատասխան օրենսդրական կարգավորումները Նախագծով նախատեսված պարտավորությունները փոխանցվելու են «Վ.Ա.Ֆանարջյանի անվան ուռուցքաբանության ազգային կենտրոն» փակ բաժնետիրական ընկերությանը։
	Ընդունվել է 
Նախագիծը խմբագրվել և լրամշակվել է


Առողջապահության նախարարություն
